
ТЛУМАЧАЛЬНАЯ ЗАПІСКА 
 

Дысцыпліна «Сусветная і нацыянальная этнаарганалогія» 
для студэнтаў з’яўляецца адной з асноўных. Менавіта гэта дыс-
цыпліна дазваляе студэнтам атрымаць дастатковыя веды аб 
гістарычнай эвалюцыі народнага музычнага духавога і ўдарна-
га інструментарыя, яго мастацка-выразных і тэхнічна-выка-
нальніцкіх асаблівасцях, сацыякультурных функцыях і прабле-
мах сучаснага выкарыстання ў мастацкай культуры. Дысцып-
ліна «Сусветная і нацыянальная этнаарганалогія» звязана з 
такімі дысцыплінамі, як «Народна-інструментальная музычная 
культура Беларусі», «Нацыянальная і сусветная гісторыя выка-
нальніцтва на народных духавых інструментах», «Сольнае і 
камернае інструментальнае выканальніцтва», «Народна-ансам-
блевае выканальніцтва», «Народна-аркестравае выканальніц-
тва», «Чытанне і аналіз аркестравых партытур», «Інтэрпрэта-
цыя народнай музыкі», «Методыка работы з фальклорным 
калектывам» і інш. 
Мэта дысцыпліны – падрыхтоўка высокакваліфікаваных 

спецыялістаў вышэйшай адукацыі, якія здольны выконваць 
розныя формы інтэрпрэтацыі народнай музыкі з улікам ведаў 
па сусветнай і нацыянальнай этнаарганалогіі падчас самастой-
най творча-выканальніцкай і педагагічнай дзейнасці. 
Асноўныя задачы дысцыпліны: 
– атрымаць грунтоўныя гістарычныя, музычна-тэарэтычныя 

веды аб народным духавым і ўдарным музычным інструмен-
тарыі не толькі Беларусі, але і аналагічным сусветным музыч-
ным інструментарыі ў кантэксце вывучэння гісторыі і сучас-
ных тэндэнцый арганафоніі; 

– развіць адпаведныя музычна-творчыя навыкі вырашэння 
мастацкіх задач у час выканання расшыфровак, аранжыровак і 
інтэрпрэтацыі народнай музыкі, якія павінны выкарыстоўвацца 
будучымі маладымі спецыялістамі ў асабістай мастацка-прафе-
сійнай самастойнай працоўнай творчай дзейнасці па далейшым 
развіцці традыцый народна-інструментальнай спадчыны Беларусі; 

– у час выканання заданняў па планах індывідуальных, прак-
тычных заняткаў, падрыхтоўкі дыпломных работ рэалізаваць 
асабістыя творча-эксперыментальныя пошукі найбольш эфек-
тыўных мастацка-вобразных інструментальных увасабленняў 
узораў нацыянальнай народнай традыцыйнай музычнай спад-

чыны, а таксама лепшых твораў сучасных кампазітараў Бела-
русі ў галіне народна-інструментальнага мастацтва; 

– асэнсаваць сацыякультурную значнасць і прэстыж народ-
на-інструментальнай спадчыны Беларусі на сучасным этапе 
развіцця мастацкай культуры. 
У выніку вывучэння дысцыпліны студэнты павінны ведаць: 
– тыпалогію, функцыянальныя і мастацка-выканальніцкія 

асаблівасці традыцыйных беларускіх народных духавых і ўдар-
ных інструментаў (этнаарганалагічныя асаблівасці свістковых, 
язычковых, амбушурных, ударных народных музычных інстру-
ментаў, іх выразна-тэхнічныя магчымасці, натацыю, строй, 
дыяпазон і г.д.); 

– сутнасць сольнага, ансамблевага, капэльнага выканальніц-
тва на традыцыйных беларускіх народных духавых і ўдарных 
інструментах (solo ў традыцыях народна-інструментальнай 
практыкі ці з выкарыстаннем сучасных і эксперыментальных 
выканальніцкіх тэхналогій; solo ў суправаджэнні фартэпіяна; 
solo ў суправаджэнні інструментальнага ансамбля ці капэлы 
беларускіх народных духавых і ўдарных інструментаў, кан-
трапункт, музычная арнаментыка і г.д.); 

– спосаб афармлення музычнага твора для беларускіх народ-
ных духавых і ўдарных інструментаў (solo, ансамблевая ці 
аркестравая партыя, партытура для ансамбля ці аркестра); 

– гістарычныя эпохі і этапы эвалюцыі народных духавых і 
ўдарных інструментаў (сусветныя і нацыянальныя тэндэнцыі 
Беларусі); 

– варыянты, інтэрпрэтацыі, рэдакцыі музычных твораў (па-
раўнальны аналіз размеркавання музычнага матэрыялу ў тво-
рах з выкарыстаннем беларускіх народных духавых і ўдарных 
інструментаў); 
умець: 
– вызначаць сольныя, ансаблевыя ці аркестравыя цяжкасці; 
– супастаўляць розныя штрыхавыя камбінацыі з мэтай іх да-

кладнага асэнсавання і размеркавання на працягу таго ці інша-
га твора для яго выканання з кантраснымі эфектамі; 

– карэкціраваць партыі для беларускіх народных духавых і 
ўдарных інструментаў (solo, ансамбль, капэла); 

– вызначаць і графічна афармляць дынаміка-акустычныя 
асаблівасці з мэтай дасягнення будучым выканаўцам на бела-

рускіх народных духавых і ўдарных інструментах лагічнасці ў 
насычанасці гучання; 

– выконваць вывучаемыя творы ці іх нотныя фрагменты на 
народным духавым музычным інструменце. 
У адпаведнасці з вучэбным планам на вывучэнне 

дысцыпліны «Сусветная і нацыянальная этнаарганалогія» 
ўсяго прадугледжана 120 гадзін, у тым ліку 48 гадзін 
аўдыторных заняткаў: лекцыі – 36 г., семінарскія заняткі – 12 г. 
Форма кантролю ведаў студэнтаў – экзамен. 

ПРЫКЛАДНЫ ТЭМАТЫЧНЫ ПЛАН 
 

Колькасць 
аўдыторных 
гадзін 

№ 
тэмы Назва тэмы 

лек. сем. 
 Уводзіны 2  

1 Этнаарганалогія як навука 4 2 
2 Гісторыка-факталагічныя аспекты працэсу 

эвалюцыі народнага духавога і ўдарнага 
музычнага інструментарыя Беларусі 

6 2 

3 Дынаміка-акустычныя асаблівасці трады-
цыйных беларускіх народных духавых і 
ўдарных інструментаў 

6 2 

4 Тыпалогія традыцыйных беларускіх на-
родных духавых і ўдарных інструментаў у 
кантэксце сусветна вядомых класіфікацый 
музычных інструментаў  

6 2 

5 Мастацка-выразныя, тэхнічна-выканаль-
ніцкія асаблівасці традыцыйных белару-
скіх народных музычных духавых інстру-
ментаў 

4 1 

6 Асаблівасці тэндэнцый развіцця этнаарга-
налогіі і арганафоніі. Асаблівасці выву-
чэння этнаарганалогіі Беларусі 

4 1 

7 Асноўныя праблемы вывучэння этнаарга-
налогіі. Асноўныя этапы вывучэння мас-
тацкіх асаблівасцей беларускіх народных 
духавых і ўдарных інструментаў 

4 2 

Усяго… 36 12 

ЗМЕСТ ВУЧЭБНАГА МАТЭРЫЯЛУ 
 

Уводзіны 
Сутнасць дысцыпліны «Сусветная і нацыянальная этнаарга-

налогія» і яе змест.  
Структура дысцыпліны «Сусветная і нацыянальная этнаарга-

налогія»: праблемна-тэматычныя раздзелы, выкарыстанне тэхніч-
ных сродкаў навучання, формы кантролю ведаў і іспытаў. 
Асноўныя задачы дысцыпліны «Сусветная і нацыянальная 

этнаарганалогія».  
Месца дысцыпліны «Сусветная і нацыянальная этнааргана-

логія» ў сістэме падрыхтоўкі выканаўцаў на народных духавых 
інструментах у сферы прафесійнага выканальніцтва (сольнае, 
ансамблевае, капэльнае ці аркестравае). 
Сувязь дысцыпліны з іншымі дысцыплінамі: «Народна-інст-

рументальная музычная культура Беларусі», «Нацыянальная і 
сусветная гісторыя выканальніцтва на народных духавых 
інструментах», «Сольнае і камернае інструментальнае выка-
нальніцтва», «Народна-ансамблевае выканальніцтва», «Народ-
на-аркестравае выканальніцтва», «Чытанне і аналіз аркестра-
вых партытур», «Інтэрпрэтацыя народнай музыкі», «Методыка 
работы з фальклорным калектывам» і інш. 
Роля набытых ведаў па дысцыпліне «Сусветная і нацыяналь-

ная этнаарганалогія» ў прафесійным станаўленні будучых 
спецыялістаў духавога мастацтва Беларусі. 

 
Тэма 1. Этнаарганалогія як навука 

Вызначэнне тэрміна «этнаарганалогія» і яго сутнасць.  
Параўнальны аналіз тэрмінаў «этнаарганалогія» і «арганафо-

нія», іх змест, аналаг з існуючымі тэрмінамі («фалькларысты-
ка», «інструментазнаўства», «этнаграфія» і інш.). 
Гістарычныя звесткі аб з’яўленні тэрмінаў «этнаарганалогія» 

і «арганафонія».  
Асноўныя этапы станаўлення этнаарганалогіі і яе асноўныя 

метады даследавання.  
Народныя духавыя і ўдарныя музычныя інструменты як 

гістарычныя сведкі і састаўныя элементы ўзроўню развіцця 
матэрыяльнай і духоўнай культуры народаў свету, у тым ліку і 
беларускага народа.  

Метад назірання ў працэсе вырабу старажытных духавых і 
ўдарных музычных інструментаў (унікальны музычны ком-
плекс з касцей маманта і іншыя прыклады арганалагічных 
асаблівасцей старажытнага музычнага інструментарыя). 
Сутнасць арганалагічнага метаду даследавання народнага 

інструментарыя, яго спецыфіка і кола вядучых навукоўцаў, да-
следуючых асаблівасці народнага духавога і ўдарнага музыч-
нага інструментарыя. 
Сутнасць музычна-эстэтычнага метаду даследавання па вы-

вучэнні народнага інструментарыя, яго спецыфіка і кола вяду-
чых навукоўцаў. 
Вядучыя спецыялісты Беларусі па вывучэнні традыцыйнага 

нацыянальнага народнага духавога і ўдарнага музычнага 
інструментарыя. 
Этнаарганалагічныя асаблівасці традыцыйнага нацыяналь-

нага народнага духавога і ўдарнага музычнага інструментарыя 
Беларусі і яго ўкараненне ў сучасную практыку народна-інст-
рументальнага музіцыравання.  
Беларуская этнаарганалогія як эфектыўная форма папуляры-

зацыі ведаў аб народна-інструментальнай нацыянальнай спад-
чыне беларускага народа.  

 
Тэма 2. Гісторыка-факталагічныя аспекты працэсу 
эвалюцыі народнага духавога і ўдарнага музычнага 

інструментарыя Беларусі 
Факталагічны звод інфармацыі аб існаванні, эвалюцыі і фун-

кцыянаванні народнага духавога і ўдарнага музычнага інстру-
ментарыя Беларусі. 
Аналіз археалагічных знаходак народнага духавога і ўдарна-

га музычнага інструментарыя на тэрыторыі Беларусі (сучасныя 
тэрыторыі Віцебскай, Брэсцкай, Гродзенскай абласцей і па-
межныя рэгіёны). 
Аналіз дакументальных крыніц аб існаванні народнага духа-

вога і ўдарнага музычнага інструментарыя на тэрыторыі Бела-
русі ў храналагічным парадку («Литовская летопись по списку, 
находящемуся в библиотеке графа Красновского», «Кройника 
літовская і жмойтская», «Попіс войска Літовского» і інш.). 
Народны духавы і ўдарны музычны інструментарый у быце 

беларусаў. Традыцыйны народны духавы і ўдарны музычны 
інструментарый як дамінуючы кампанент музычнага афарм-

лення розных народных абрадаў, звязаных з каляндарнымі 
святамі (зажынкі, Купалле, Шчадрэц і інш.). 
Роля традыцыйнага народнага духавога і ўдарнага музыч-

нага інструментарыя ў культурным жыцці старажытных гара-
доў Беларусі (музычныя інструменты ў час правядзення кірма-
шоў у гандлёвых радах, корчмах, балаганах, суправаджэнні 
прадстаўленняў народнага тэатра лялек – батлейкі і інш.).  
Народны духавы і ўдарны музычны інструментарый белару-

саў як неад’емны элемент цэласнага ўтылітарна-мастацкага 
вобраза беларускага нацыянальнага касцюма гісторыка-этна-
графічных рэгіёнаў Беларусі (Цэнтральная Беларусь, Панямон-
не, Заходняе і Усходняе Палессе, Прыдняпроўе і Падзвінне). 
Экспазіцыя традыцыйных народных духавых і ўдарных 

музычных інструментаў у фондах вядучых музеяў Беларусі і 
замежжа. 

 
Тэма 3. Дынаміка-акустычныя асаблівасці традыцыйных 
беларускіх народных духавых і ўдарных інструментаў 
Музычны гук і яго асаблівасці ўспрымання ў гучанні бела-

рускіх народных духавых і ўдарных музычных інструментаў. 
Асноўныя віды музычнага слыху (бінарны, абсалютны, сты-
лявы і інш.). 
Галоўныя састаўныя часткі беларускіх народных духавых і 

ўдарных музычных інструментаў (гучальнае цела ці вібратар, 
гукаўтваральнік, рэзанатар і інш.). Фактары, якія абумоўлі-
ваюць спецыфіку прыёмаў гуказдабывання на беларускіх на-
родных духавых інструментах (наяўнасць абертонаў, матэ-
рыял, з якога вырабляецца музычны інструмент, таўшчыня ці 
маса гучальнага цела, спосаб гукаўтварэння, велічыня мензуры). 
Паняцце «штрых», яго сутнасць і роля ў выканальніцкім 

музычным мастацтве. Разнавіднасці штрыхоў, якія выкары-
стоўваюцца пры ігры на беларускіх народных духавых інстру-
ментах. Умоўныя абазначэнні асноўных штрыхоў, развіццё 
навыкаў іх выканання. Штрыхі як сродак артыкуляцыі. 
Элементы і стадыі выканання штрыхоў. 
Асаблівасці і прыёмы гуказдабывання пры выкананні штры-

хоў. Сутнасць узаемасувязі гуказдабывання і выканання штрыхоў.  
Спецыфічныя штрыхі і прыёмы гуказдабывання, распаўсю-

джаныя ў народна-інструментальнай выканальніцкай практыцы. 

Фразіроўка. 
Сутнасць захоўвання спецыфікі дакладнасці фразіроўкі пры 

ігры на беларускіх народных духавых інструментах з улікам іх 
дынаміка-акустычных, этнаарганалагічных асаблівасцей.  
Праблемы дынаміка-акустычнага балансу пры выкананні на 

беларускіх народных духавых (ударных) інструментах solo, у 
складзе камерна-інструментальнага ансамбля з фартэпіяна, ан-
самбля ці аркестра народных інструментаў. Дынаміка як мас-
тацка-выразны сродак музычнага мастацтва і яе спецыфіка з 
улікам гучання беларускіх народных духавых і ўдарных ін-
струментаў. 
Паняцце аб рэльефе, фоне, аб’ёме і балансе гучання на бела-

рускіх народных духавых і ўдарных інструментах. Шляхі да-
сягнення аб’ёму прасторавага гучання. Развіццё выканальніц-
кіх навыкаў для дасягнення збалансаванага гучання ў складзе 
камерна-інструментальнага ансамбля з фартэпіяна, ансамбля ці 
аркестра народных інструментаў. 
Прынцыпы кантрасту дынамікі гучання на беларускіх народ-

ных духавых і ўдарных інструментах. 
Узаемасувязь дынамікі і музычнай фактуры ў працэсе выка-

нальніцтва ў складзе камерна-інструментальнага ансамбля з 
фартэпіяна, ансамбля ці аркестра народных інструментаў. 

 
Тэма 4. Тыпалогія традыцыйных беларускіх народных 
духавых і ўдарных інструментаў у кантэксце сусветна 

вядомых класіфікацый музычных інструментаў 
Старажытныя і сучасныя сусветна вядомыя сістэмы класіфі-

кацыі тыпавога традыцыйнага і мадыфікаванага інструмен-
тарыя, яго функцыі, мастацка-выканальніцкія асаблівасці (ча-
тыры групы музычных інструментаў: 1) ідэафоны; 2) мембра-
нафоны; 3) хардафоны; 4) аэрафоны). 
Тыпавыя выканальніцкія формы, у якіх выкарыстоўваюцца 

народныя духавыя інструменты. Спецыфіка ўключэння народ-
ных духавых інструментаў у сучасную выканальніцкую прак-
тыку (сольнае выканальніцтва; ансамблевае выканальніцтва; 
аркестравае выканальніцтва). 
Асаблівасці інтанавання пры выкананні на беларускіх народ-

ных духавых інструментах (канструктыўныя і тэхналагічныя 
недахопы і шляхі іх пераадольвання). Узаемаабумоўленасць 
дакладнага інтанавання і арганалагічных асаблівасцей. 

Спецыфіка і асноўныя віды настройкі духавых інструментаў. 
Выкарыстанне розных спосабаў настройкі з улікам этнаарга-

налагічных асаблівасцей беларускіх народных духавых інстру-
ментаў. 
Улік асаблівасцей і спосабаў карэкціроўкі інтанавання бела-

рускіх народных духавых інструментаў у працэсе сольнага ці 
сумеснага выканальніцтва: 1) прынцып ладатанальнага пры-
цягнення; 2) выкарыстанне дадатковай аплікатуры; 3) змяненне 
параметраў апертуры і амбушура; 4) карэкцыя экспрэсіі выка-
нальніцкага дыхання. 

 
Тэма 5. Мастацка-выразныя, тэхнічна-выканальніцкія 

асаблівасці традыцыйных беларускіх народных музычных 
духавых інструментаў 

Дакладныя характарыстыкі мастацка-выканальніцкіх асаблі-
васцей тыпавога традыцыйнага і сучаснага мадыфікаванага 
духавога і ўдарнага музычнага інструментарыя Беларусі.  
Мастацка-выканальніцкая спецыфіка сучаснага мадыфікава-

нага духавога і ўдарнага музычнага інструментарыя Беларусі. 
Строй, дыяпазон, характарыстыка гучання, натацыя трады-

цыйных і мадыфікаваных сучасных беларускіх народных ду-
хавых і ўдарных інструментаў: 

– лабіяльныя ці флейтавыя: 1) свісцячыя ці дульцавыя (сві-
сцёлка, акарына ці «карына», сасудападобная «салавейка»);  
2) прадольныя флейты (дудка-piccolo in F, дудка-сапрана in C, 
дудка-альт in D, in G, дудка-тэнар in F, дудка-бас in C; 
поршневая дудка; дудка без ігравых адтулін); 3) састаўныя 
дудкі (парныя дудкі ці «парнёўкі» in F); 

– лінгвальныя ці язычковыя: 1) так званыя «вольныя аэра-
фоны» ці духавыя інструменты з вольным язычком (ліст дрэва, 
ліст травы, «карынка», «берасцянка»); 2) з адзінарным пішчы-
кам («саломка», «пішчык», «чаратоўка» ці «чаротка», «жалей-
ка» – дыятанічная і разнастайнасці храматычнай жалейкі in C, 
in E, in A, in G, in F, in D у розных тэсітурах гучання; дуда; 
язычковы рог); 

– амбушурныя ці муштучныя: 1) разнастайнасці труб (трубы 
з бяросты ці так званыя «берасцянкі», «крывенькія трубы», 
«трубы-ражкі» з муштуком; падоўжаныя цыліндрычныя драў-
ляныя трубы з муштуком ці разнастайнасці з муштучным 

прыстасаваннем, зробленым у вусці інструмента); 2) рогі 
(амбушурны рог і спецыфічныя выканальніцкія прыёмы ігры); 

– ідэафоны: 1) саўдараемыя ідэафоны («калотка», «лыжкі», 
«талеркі»); 2) удараемыя ідэафоны («вугольнік», «брусочкі», 
«біла», «звон», «званок»); 3) патрэсваемые ідэафоны («кляш-
чоткі», «бразготкі», «шархуны»); 4) скрабковыя ідэафоны 
(«трашчотка»); 4) шчыпковыя ідэафоны (гетэраглотачны 
«варган»); 

– мембранафоны: 1) рамныя барабаны (аднабаковыя «бубны», 
аднабаковыя цыліндрычныя «барабаны»); 2) мірлітоны – 
«грэбень»). 

 
Тэма 6. Асаблівасці тэндэнцый развіцця этнаарганалогіі  

і арганафоніі. Асаблівасці вывучэння  
этнаарганалогіі Беларусі 

Тэндэнцыя этнаарганалагічна-мадыфікацыйных пошукаў і 
яе сутнасць. 
Асаблівасці працэсу рэканструкцыі і мадыфікацыі трады-

цыйнага духавога і ўдарнага музычнага інструментарыя Бела-
русі. Асноўныя задачы рэканструкцыі традыцыйных белару-
скіх духавых і ўдарных народных інструментаў Беларусі. Пра-
цэсы мадыфікацыі традыцыйных беларускіх духавых і ўдар-
ных народных інструментаў Беларусі. Дзейнасць М. Астрэйкі 
па ўдасканаленні вырабу беларускіх дудак (дудка-сапрана in C, 
дудка-сапрана in B, дудка-альт in F, дудка-бас in F). Сучасныя 
пошукі музычных майстроў Беларусі па вырабе і ўдаскана-
ленні традыцыйнага народнага духавога і ўдарнага музычнага 
інструментарыя. 
Сутнасць тэндэнцыі ўзбагачэння нацыянальнага музычнага 

мастацтва і нацыянальнай мастацкай культуры з улікам уклю-
чэння традыцыйнага народнага духавога і ўдарнага музычнага 
інструментарыя ў розныя формы выканальніцкай практыкі. 
Замацаванне рэканструяваных, вырабленых ці мадыфікаваных 
традыцыйных народных духавых, ударных музычных інстру-
ментаў як эфектыўны стымул пашырэння прыярытэтных кі-
рункаў музычнага мастацтва і нацыянальнай культуры ўво-
гуле. Роля рэгіянальных дасягненняў выкарыстання традыцый-
ных народных духавых, ударных музычных інструментаў у 
працэсе пашырэння нацыянальнай агульнакультурнай прасторы.  

Тэма 7. Асноўныя праблемы вывучэння этнаарганалогіі. 
Асноўныя этапы вывучэння мастацкіх асаблівасцей 
беларускіх народных духавых і ўдарных інструментаў 
Сутнасць, месца і асноўныя аспекты этнаарганалагічных 

даследаванняў у сістэме засваення нацыянальнай культурнай 
спадчыны. Сувязь этнаарганалогіі і арганафоніі з мноствам 
мастацкіх сістэм і сукупнасцю іх элементаў. Этнаарганалогія 
як аб’ект спецыяльнага вывучэння. Прычына адсутнасці спе-
цыяльных этнаарганалагічных даследаванняў да сярэдзіны  
ХХ ст. (роля адзінкавых кваліфікаваных і апантаных даслед-
чыкаў у працэсе вывучэння народнага музычнага інструмен-
тарыя Беларусі, пошукі ўзораў аўтэнтычнага інструменталь-
нага фальклору і тэхналогія яго фіксацыі да ХХ ст.). Сучасныя 
ўмовы ажыццяўлення спецыяльных этнаарганалагічных дасле-
даванняў. Неабходнасць стварэння нацыянальных музычна-
аналітычных этнаарганалагічных каталогаў па папулярызацыі 
спецыяльных ведаў аб багацці народна-інструментальнай спад-
чыны, у тым ліку духавога і ўдарнага музычнага інструмен-
тарыя. Праблемы вывучэння арганафоніяй функцый музычных 
інструментаў.  
Асноўныя задачы па вывучэнні этнаарганалагічных асаблі-

васцей народнага духавога і ўдарнага музычнага інструмен-
тарыя. Народныя духавыя і ўдарныя музычныя інструменты як 
значныя помнікі матэрыяльнай і духоўнай культуры народа. 
Народныя музычныя інструменты як традыцыйныя фіксатары 
беспісьмовай музыкі і носьбіты нотнага тэксту. Канструктыў-
ныя асаблівасці народных духавых і ўдарных музычных 
інструментаў і мастацка-выразная абумоўленасць музыкі, якую 
выконваюць на іх. Уплыў акустычных, мастацка-выразных 
асаблівасцей народных духавых і ўдарных музычных інстру-
ментаў на асноўныя кампаненты народна-інструментальнай 
музыкі. 
Этапы і іх змест у працэсе вывучэння мастацкіх асаблі-

васцей беларускіх народных духавых і ўдарных інструментаў 
(візуальнае ўспрыманне пры дапамозе малюнка, графічнага 
адлюстравання, знаёмства з экспанатамі музея ці выставы; аў-
дыявізуальнае ўспрыманне ў час выступлення музыкантаў на 
канцэрце ці трансляцыі гэтага выступлення па радыё, тэлеба-
чанні, аўдыя- ці відэазапісаў; вывучэнне спецыяльнай літара-
туры; далучэнне да выканальніцкага працэсу). 

Пералік рэкамендуемых сродкаў дыягностыкі 
 

Для дыягностыкі прафесійных кампетэнцый, выяўлення ўзроў-
ню засваення ведаў і ўменняў па дысцыпліне рэкамендаваны 
наступны інструментарый: 

– падрыхтоўка пісьмовых кантрольных заданняў; 
– напісанне рэфератаў, анатацый па асобных раздзелах дыс-

цыпліны; 
– вызначэнне адпаведнага спіса спецыяльнай літаратуры па 

асобных раздзелах дысцыпліны з мэтай напісання тэматычных 
анатацый аб мастацка-выразных і функцыянальных асабліва-
сцях беларускіх народных духавых і ўдарных музычных 
інструментаў; 

– напісанне па асобных тэмах дысцыпліны дакладаў на вы-
ніковыя навуковыя канферэнцыі аспірантаў, магістрантаў і сту-
дэнтаў; 

– франтальнае вуснае апытанне студэнтаў на семінарах па 
тэмах дысцыпліны. 

Метадычныя рэкамендацыі па арганізацыі 
і выкананні самастойнай работы студэнтаў  

 
Самастойная работа студэнтаў па дысцыпліне «Сусветная і 

нацыянальная этнаарганалогія» ажыццяўляецца падчас паза-
аўдыторных заняткаў у бібліятэках, лабараторыі музычных 
інструментаў універсітэта, ва ўстановах культуры, Інтэрнэце.  
З мэтай яе эфектыўнай арганізацыі студэнтам мэтазгодна вы-
конваць адпаведны аб’ём работы пасля знаёмства з матэрыя-
ламі лекцыйных заняткаў і падчас падрыхтоўкі да семінарскіх 
заняткаў. 
Дзеля ажыццяўлення самастойнай падрыхтоўкі студэнтаў з 

мэтай засваення неабходных матэрыялаў дысцыпліны «Сусвет-
ная і нацыянальная этнаарганалогія» ім неабходна вызначыць 
сутнасць і змест тэрмінаў арганалогія, этнаарганалогія, арга-
нафонія, транспазіцыя, інтэрвал транспазіцыі і адзначыць іх 
у пісьмовай форме ў асабістых канспектах. 
З мэтай актывізацыі вучэбна-пазнавальнай дзейнасці студэн-

таў прапануецца работа са спецыяльнай літаратурай біблія-
тэчных фондаў па засваенні асаблівасцей гісторыка-фактала-
гічных аспектаў працэсу эвалюцыі народнага духавога і ўдар-
нага музычнага інструментарыя Беларусі з улікам прынцыпу 
храналогіі і адлюстравання найбольш вядомых гістарычных 
падзей і фактаў сучаснага існавання народнага музычнага ін-
струментарыя. 
Падчас падрыхтоўкі адпаведных матэрыялаў па вывучэнні 

дысцыпліны «Сусветная і нацыянальная этнаарганалогія» ў 
студэнтаў павінны сфарміравацца ўменні і навыкі пошуку, 
адбору неабходных крыніц і самастойнага набыцця ведаў у 
працэсе абагульнення праблемна-тэматычнай інфармацыі. 
Эфектыўным спосабам засваення адпаведных ведаў па прак-

тычных пытаннях характарыстыкі народнага духавога і ўдар-
нага музычнага інструментарыя Беларусі павінна стаць пісьмо-
вая характарыстыка беларускіх народных духавых і ўдарных 
музычных інструментаў з улікам іх функцыянальных і мастац-
ка-выканальніцкіх асаблівасцей (лабіяльныя ці флейтавыя; лін-
гвальныя ці язычковыя; амбушурныя ці муштучныя; ідэафоны; 
мембранафоны). 
Важнай умовай засваення трывалых ведаў студэнтамі па 

дысцыпліне «Сусветная і нацыянальная этнаарганалогія» 

з’явіцца знаёмства з нотным матэрыялам твораў, якія прызна-
чаны дзеля выканальніцтва на беларускіх народных духавых і 
ўдарных інструментах (solo, ансамбль, капэла), а таксама адбор 
і праслухоўванне адпаведных фанаграм з мэтай вывучэння 
мастацка-выразных асаблівасцей узораў выступленняў сусвет-
на вядомых і лепшых айчынных выканаўцаў на народных 
духавых і ўдарных музычных інструментах.  

Крытэрыі ацэнкі вынікаў вучэбнай дзейнасці студэнтаў 
 

Адзнака Паказальнікі адзнакі 

1 
(адзін) 

Веданне студэнтам тэрміналогіі, асобных фактаў, 
з’яў, крытэрыяў і форм кантролю вывучаемай дыс-
цыпліны 

2 
(два) 

Устойлівая фіксацыя ў памяці студэнта асобных 
фактаў, з’яў і тэрмінаў вывучаемай дысцыпліны 

3 
(тры) 

Недастатковы адказ студэнтам на пытанні праграм-
нага матэрыялу аб асобных тэмах, асобных інстру-
ментах, вывучэнні зместу дысцыпліны падчас сама-
стойнай работы над прапануемымі інфармацыйнымі 
крыніцамі 

4 
(чатыры) 

Недастаткова сістэмнае ўсведамленне студэнтам ма-
тэрыялу вывучаемай дысцыпліны (ролі і месца бела-
рускіх народных духавых інструментаў у сучаснай 
культурна-адукацыйнай прасторы, шляхоў і сродкаў 
засваення тыпалогіі музычнага народнага духавога 
інструментарыя ў кантэксце сусветнай і нацыяналь-
най этнаарганалогіі). Веданне спецыяльнай гіста-
рычнай, вучэбна-педагагічнай, навукова-метадычнай 
і нотнай літаратуры па музычна-эстэтычным выха-
ванні і навучанні 

5 
(пяць) 

Усведамленне большай часткі праграмнага вучэб-
нага матэрыялу. Наяўнасць неістотных памылак 

6 
(шэсць) 

Сістэмнае ўсведамленне большай часткі праграмна-
га вучэбнага матэрыялу. Веданне спецыяльнай ву-
чэбна-педагагічнай, навукова-метадычнай і нотнай 
літаратуры па музычна-эстэтычным выхаванні і на-
вучанні. Наяўнасць неістотных памылак 

7 
(сем) 

Трывалыя веды па асноўных кірунках дысцыпліны, 
раскрыццё мастацка-функцыянальных асаблівасцей 
беларускіх народных духавых і ўдарных інструмен-
таў у сучасных умовах развіцця культуры. Наяў-
насць адзінкавых неістотных памылак 

8 
(восем) 

Дастатковыя веды па асноўных тэмах дысцыпліны 
аб мастацка-функцыянальных асаблівасцях белару-
скіх народных духавых і ўдарных інструментаў у 
сучасных умовах развіцця культуры. Свабоднае апе-
рыраванне вучэбным матэрыялам дысцыпліны. Рас-
крыццё сутнасці тэарэтычных пытанняў, пацвяр-
джэнне асабістых вывадаў канкрэтнымі прыкладамі. 
Веданне асноўнай і дадатковай літаратуры па спе-
цыяльных дысцыплінах. Наяўнасць адзінкавых неіс-
тотных памылак 

9 
(дзевяць) 

Трывалыя веды па асноўных тэмах дысцыпліны аб 
мастацка-функцыянальных асаблівасцях беларускіх 
народных духавых і ўдарных інструментаў у сучас-
ных умовах развіцця культуры. Раскрыццё сутнасці 
тэарэтычных пытанняў, пацвярджэнне аргументамі і 
фактамі. Уменне аналізаваць асаблівасці беларускіх 
народных духавых і ўдарных інструментаў, кары-
стацца вучэбна-педагагічнай, навукова-метадычнай і 
нотнай літаратурай. Наяўнасць адзінкавых неістот-
ных памылак 

10 
(дзесяць) 

Поўныя, трывалыя і глыбокія веды. Глыбокае асэн-
саванне праблем па асноўных тэмах дысцыпліны аб 
мастацка-функцыянальных асаблівасцях беларускіх 
народных духавых і ўдарных інструментаў у сучас-
ных умовах развіцця культуры. Раскрыццё сутнасці 
тэарэтычных пытанняў, пацвярджэнне аргументамі і 
фактамі. Уменне кваліфікавана аналізаваць вучэбна-
педагагічную, навукова-метадычную і нотную літа-
ратуру. Адсутнасць памылак 

